ԱՄՓՈՓԱԹԵՐԹ

«Հայաստանի Հանրապետության 2017 թվականի Պետական բյուջեում վերաբաշխում,  Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ ՓՈՓՈԽՈՒԹՅՈՒՆՆԵՐ ԵՎ լրացումներ կատարելու,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ մասին»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	
	
	
	

	
	
	
	

	ՀՀ ֆինանսների նախարարություն 
13.10.2017թ. N 01.1/9-3/18529-17
	 Նախագծի 2-րդ կետով «Սևանա լճի 10 հա տարածքի (Դրախտիկի հատված) անտառվերականգնման» ծրագրի շրջանակներում անտառապատման,  ցանկապատման և խնամքի աշխատանքների իրականացման համար ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ գյուղատնտեսության նախարարությանը հատկացվող գումարը նախատեսվում է բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով: Մինչդեռ Նախագծում նշված չէ, թե ում է տրամադրվելու նվիրաբերությունը:

Քանի որ Նախագծով նախատեսվում է գումարի հատկացում, ուստի Նախագծի անվանումն անհրաժեշտ է համապատասխանեցնել Նախագծի բովանդակությանը:

Առաջարկում ենք Նախագծի N 2 և N 3 հավելվածները համապատասխանաբար դիտարկել որպես N 2 հավելվածի N 1 և N 2 աղյուսակներ, ինչպես նաև N 3 հավելվածում    «-19,109.1» թիվը ներկայացնել «(19,109.1)» տեսքով: Բացի այդ առաջարկում ենք N 2 հավելվածում ներկայացնել նաև ոչ ֆինանսական ցուցանիշները:


	Ընդունվել է:

Ընդունվել է:

Ընդունվել է:


	Կատարվել է համապա-տասխան փոփոխություն:

Կատարվել է համապա-տասխան փոփոխություն:

Կատարվել է համապա-տասխան փոփոխություն:



	ՀՀ ֆինանսների նախարարություն 

27.10.2017թ. N 01/9-3/19590-17


	1. Նախագծի 2-րդ կետի 1-ին ենթակետով նախատեսված «Հրազդանի անտառտնտեսության «Էրեբունու» անտառպետության 51 հա տարածքի անտառապատման աշխատանքներ» ծրագրի (2-րդ փուլ) շրջանակներում 31 հա տարածքում հիմնադրված անտառմշակույթների խնամքի աշխատանքները (4,167.8 հազար դրամ) գտնում ենք նպատակահարմար իրականացնել «Հայանտառ» ՊՈԱԿ-ի կողմից` վերջինիս միջոցների հաշվին:
2. Նախագծի 2-րդ կետի 3-րդ ենթակետով նախատեսված ՀՀ անտառների վերականգնման և զարգացման հիմնադրամի (այսուհետ` Հիմնադրամ) գործադիր մարմնի (վարչակառավարչական ապարատի) պահպանման ծախսերի ֆինանսավորման նպատակով ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ գյուղատնտեսության նախարարությանը 11,886.5 հազար դրամ տրամադրելու հարցը նպատակահարմար է քննարկել 2017 թվականին Հիմնադրամի բյուջե սպասվելիք մուտքերի վերաբերյալ համապատասխան տեղեկատվության առկայության պարագայում (նշված դիքորոշումը Ձեզ է ներկայացվել նաև ՀՀ ֆինանսների նախարարության 06.07.2017թ. N 01/9-3/12504-17 գրությամբ):
	Ներկայացվում է պարզաբանում:

Ընդունվել է:


	«Հրազդանի անտառտնտեսության «Էրեբունու» անտառպետության 51 հա տարածքի անտառապատման աշխատանքներ» ծրագրի (2-րդ փուլ) շրջանակներում 31 հա տարածքում հիմնադրված անտառմշակույթների խնամքի աշխատանքների համար նախատեսված գումարը  հանվել է կառավարության որոշման նախագծից: 

Հաշվետվությունը կցվում է:

	ՀՀ արդարադատության նախարարություն 

30.10.2017թ. N 01/14/19367-17


	«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	
	

	ՀՀ ֆինանսների նախարարություն 

14.11.2017թ. N 01/9-3/20733-17


	Նախագծով առաջարկվում է ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ գյուղատնտեսության նախարարությանը տրամադրել 11,886.5 հազար դրամ` ՀՀ անտառների վերականգնման և զարգացման հիմնադրամի (այսուհետ` Հիմնադրամ) գործադիր մարմնի 2017 թվականի (վարչակառավարչական ապարատի) պահպանման ծախսերի ֆինանսավորման նպատակով: Այդ կապակցությամբ հայտնում ենք, որ ՀՀ կառավարության 2004 թվականի հունիսի 10-ի «Հայաստանի Հանրապետության անտառների վերականգնման և զարգացման հիմնադրամ ստեղծելու մասին» N891-Ն որոշման (այսուհետ` Որոշում) 251 կետի համաձայն` Հիմնադրամի վարչակառավարչական ծախսերի գումարը չպետք է գերազանցի հիմնադրամի տարեկան ընդհանուր ծախսերի 20 տոկոսը: Հետևաբար անհրաժեշտ է հստակեցնել, թե որքանով է Նախագիծը համապատասխանում վերոնշյալ Որոշմամբ սահմանված պահանջին:

Նախագծի 3-րդ կետի համաձայն` վերոնշյալ գումարը նվիրաբերության պայմանագրի հիման վրա տրամադրվում է Հիմնադրամին, մինչդեռ Նախագծի Հավելված 2-ի N 1 Աղյուսակի «Անտառների պահպանում» ծառայությանը վերաբերող մասում, որպես ոչ ֆինանսական ցուցանիշ, նշված է «Համայնքների քանակը` 1 հատ»: Հաշվի առնելով, որ Նախագծով պահանջվող գումարը նախատեսվում է հատկացնել Հիմնադրամի գործադիր մարմնի 2017 թվականի (վարչակառավարչական ապարատի) պահպանման ծախսերի ֆինանսավորման համար, հետևաբար առաջարկում ենք վերանայել վերը նշված ոչ ֆինանսական ցուցանիշը:


	Ներկայացվում է պարզաբանում:

Ընդունվել է:


	«Հիմնադրամների մասին» ՀՀ օրենքի  8-րդ հոդվածի 10-րդ մասով սահմանված է եղել, որ  կանոնադրական նպատակների իրականացմանն ուղղված ծախսերի գումարի չափն ամրագրվում է հիմնադրամի կանոնադրությամբ և այդ գումարը չպետք է գերազանցի հիմնադրամի տարեկան ընդհանուր ծախսերի 20 տոկոսը:  26.02.07  ՀՕ-109-Ն օրենքով  «Հիմնադրամների մասին» ՀՀ օրենքի  8-րդ հոդվածի 10-րդ մասը ճանաչվել է ուժը կորցրած:
Կատարվել է համապա-տասխան փոփոխություն:




